
Mësimi 1  
Izraelitët të Shtypur dhe Moisiu 
 

Qëllimi 
Studjoni Eksodi 1-2:10 dhe shikoni se prindërit e Moisiut dhe mamitë hebraike kishin 

besim tek Perëndia dhe i besuan Atij pavarësisht nga persekutimi.  

 

Materialet  
Mësueset dhe/ose Koordinatorët sigurojnë që materialet të jenë gati para 

çdo ore mësimore. 

  

Printoni nga Faqja e Internetit:  

● Grafiku i Pjesëmarrjes 

● Fleta e Aktivitetit Moisiu dhe Izraelitët – një për nxënës 

● Pyetjet Moisiu dhe Izraelitët – një për mësuesen dhe një për dy nxënës 

● Ndihma Vizive Moisiu dhe Izraelitët – një për mësuesen 

● Bibla – të mjaftueshme që secili të ketë një 

● Stilolapsa/Lapsa/Krejonë/Krejonë me ngjyra 

● Stikera (për regjistrimin e pjesëmarrjes) 

 

Materiale Opsionale 

Printoni nga Faqja e Internetit:  

● Këngët Për Moisiun – një për dy nxënës 

● Snack: Moisiu në Kanistër (Shikoni fotografinë) 

● Letra të Kekut të Vogël (për kanistër) 

● Mish i Prerë në Feta të Holla – një për nxënës (për batanije) 

● Fetë Djathi – e madhësisë së gishtit tuaj të madh të dorës – një 

për nxënës (për Moisiun) 

● Fara Lulekuqeje ose Susami ose Piper i Zi – dy copa për nxënës 

(për sytë) 

 

Këshilla për Mësuesen 

★ Përdorni shumë ndihmën vizive dhe veprime për të mbajtur vëmendjen e 

nxënësve. 

★ Lejojini nxënësit të ngjyrosin ndërkohë që lexoni historinë, nëse është e 

nevojshme për t’i përqendruar.  

★ Uluni pranë nxënësve që janë të lëvizshëm ose që mund të shpërqendrojnë të 

tjerët.  

★ Mësoni emrat e tyre – t’i thërrisni nxënësit me emër u rikthen vëmendjen.  

★ Ndani mësimin me aktivitete të tjera nëse është e nevojshme për të mbajtur 

përqendrimin e tyre.  

★ Mos harroni të inkurajoni përdorimin e “ju lutem” dhe “faleminderit”. 

 

1) Hyrja në Mësim  

 

Ndërsa nxënësit hyjnë, mirëpritini dhe ndihmojini të gjejnë një karrige për t’u ulur. 

Falënderojini që kanë ardhur. Regjistroni prezencën (duke përdorur tabelën e dhënë 

ose një tuajën). Lejojeni secilin nxënës të vendosë një ngjitëse pranë emrit të tij për 

këtë javë.  

 

Thuajuni nxënësve: Emri im është _____________ dhe do të jem mësuesja 

juaj. Këtë tremujor do të vazhdojmë të studjojmë Dhjatën e Vjetër. Sot do të 

fillojmë librin e Eksodit, libri i dytë në Bibël! Ky është libri që vjen pas 

Zanafillës dhe flet për largimin ose daljen e popullit izraelit nga Egjipti. 

Mbani mend se Egjipti ishte vendi ku familjet e Jakobit dhe Jozefit jetuan 

gjatë kohës së zisë së bukës. Fjala Eksod do të thotë “ikje,” kështu që është 

një emër shumë i mirë për këtë libër sepse Izraelitët ikin nga Egjipti! 

Ngrini Biblën tuaj dhe tregojuni Eksodin.  

 

Tani le të këndojmë një këngë për të filluar! Jepuni 

Këngët Për Moisiun, një për dy nxënës dhe një për veten 

tuaj. Këndoni Tund e Përkund Moisiun dhe bëni veprimet. 

Këndojeni këtë dy herë.  

2) Koha e Mësimit – Moisiu dhe Izraelitët                 15-20 minuta  
 

Kini gati Biblat, Ndihmën Vizive dhe Fletët e 

Aktivitetit. Jepini një Bibël secilit nxënës që ka nevojë 

për të dhe, nëse është e mundur, jepini një Bibël të 

re secilit nxënës që nuk ka një që t’a marrë me vete 

në shtëpi si dhuratë ose planifikoni t’a bëni këtë 

herën e ardhshme kur mblidheni si klasë.  

 

Kini gati ndihmën vizive për t’jua treguar nxënësve.  

Jepini fletët e aktivitetit secilit nxënës në mënyrë që ndërsa jeni duke lexuar Biblën të 

mund të ndaloni dhe të shikoni fjalët e ndryshme që mund të jenë të vështira për 

nxënësit për t’u kuptuar që janë në fletën e tyre. Ka gjithashtu një hartë në ndihmën 

vizive dhe fletën e aktivitetit të tyre që do t’a shpjegoni. 

 

Nxënësit le të shkojnë tek Eksodi 1. Lexoni Eksodi 1:6-7 ndërsa nxënësit dëgjojnë. 

 

Përkufizoni fjalët nga fragmenti dhe shpjegoni se çfarë do të thonë.  

 

Frytdhënës, u shumëzuan, u bënë të shumtë: patën shumë fëmijë 

 

Lexoni Eksodi 1:8-14. Pyesni nëse ndonjë nxënës dëshiron të lexojë ose lexoni vetë. 

Ndërsa lexoni, përkufizoni fjalët e mëposhtme që nxënësit të kuptojnë. Tregojuni 

ndihmën vizive. 

 

Përkufizoni fjalët: 

Më i fortë: shumë të fortë 

Dinakëri: të tregosh mençuri, por me kuptimin negativ 

T’i shtypnin: të trajtosh dikë në një mënyrë mizore ose të keqe 

Shumë frikë: frikë e madhe 

Kryeintendentë: dikush që detyron një tjetër të bëjë punë të vështira 

Angari: punë e vështirë 

Argjilë dhe tulla: bërja e tullave dhe ndërtesave prej argjile 

Nxënësit të shikojnë faqen 3 të ndihmës vizive, harta e Egjiptit. Shpjegojuni: 

Kur familja e Jozefit erdhi në 

Egjipt, ata jetuan në vendin e 

Goshenit. Ishte vend i mirë 

për kultivim dhe për t’u 

kujdesur për bagëti, sepse 

ishte përgjatë Lumit Nil, që i 

furnizoi me ujë. Pasi Izraelitët 

u shumuan mjaft, mbreti i 

Egjipit i bëri skllevër. Ata 

ndërtuan qytetet e Pitomit 

dhe Ramsesit për të ruajtur 

ushqimet, që janë pranë 

Goshenit. (Tregojuni Lumin Nil, 

Pitomin dhe Ramsesin nxënësve.) 

Ata pritej të bënin tulla prej 

argjile dhe uji që më pas do të nxeheshin. Tullat u përdoren për të ndërtuar 

qytetet. 

 

Tregoni faqen 1 të ndihmës vizive që përputhet me atë që kanë lexuar deri tani. 

Lexoni Eksodi 1:15-22 

Mami: Dikush që ndihmon një grua të lindë 

 

Këto dy gra patën frikë nga Perëndia dhe e deshën Perëndinë më shumë sesa 

mbretin. Kështu që kur mbreti u kërkoi të bënin diçka të ligë dhe të keqe si 

vrasje, ato refuzuan. Kur mbreti i thirri dhe i pyeti se pse nuk kishin vrarë 

bebet meshkuj, ato treguan një histori se gratë hebraike lindnin shumë 

shpejt, përpara sesa mamitë të mbërrinin në kohën e duhur. Ose gënjyen ose 

Perëndia u sigurua se kjo ndodhi gjatë kohës për të mbrojtur mamitë. Nuk na 

thuhet, por e shikojmë se Perëndia i bekoi gratë jo sepse gënjyen (nëse 

gënjyen) por sepse ishin të gatshme të shpëtonin bebet dhe t’i besonin 

Perëndisë sesa të bënin diçka të ligë duke dëgjuar mbretin. Bibla na thotë të 

dëgjojmë drejtuesit e vendit tonë, por vetëm kur nuk është kundër 

Perëndisë. 

 

Perëndia i bekoi këta gra me familje të tyre.  

3) Loja e Pyetjeve Shtypja e Izraelitëve                  5-15 minuta  

 

Jepuni një komplet të pyetjeve çdo dy nxënësve. 

Vendosini në çifte – një nxënës të madh me një nxënës të 

vogël. Jepuni lapsa dhe sigurohuni se kanë Biblat e tyre të 

hapura tek Eksodi 1. Kini pyetjet për veten tuaj në mënyrë 

që të mund t’i lexoni me zë të lartë. 

 

Si klasë do të bëjmë një lojë. Do të lexoj secilën pyetje dhe opsionet e 

disponueshme. Ju dhe partneri juaj do të vendosni se cila është përgjigja e 

saktë dhe do t’a rrethoni atë. Ose A, B, C, ose D. Ka vetëm një përgjigje të 

saktë për secilën pyetje. Çifti me më shumë përgjigje të sakta fiton! 

 

Kaloni përmes çdo pyetjeje duke u lejuar nxënësve kohë të diskutojnë dhe të rrethojnë 

një pyetje. Sigurohuni se gjithashtu lexoni përgjigjet e disponueshme për ata nxënës që 

mund të kenë vështirësi me të lexuarin. Kur të përfundojnë, kaloni përmes përgjigjeve 

dhe secila skuadër të numërojë sesa përgjigje gjetën të sakta. Skuadra me më shumë 

përgjigje të sakta fiton. 

 

Përgjigjet: 

1. D      5. C 

2. A      6. D 

3. C                           7. A 

4. D      8. C 

 

4) Fleta e Aktivitetit Moisiu dhe Izraelitët                      20-30 minuta  

 

Le të shkojmë tek Biblat tona tek Eksodi 2:1-10.  

Lexoni Eksodi 2:1-10. Tregojuni ndihmën vizive. 

 

Jepuni krejona nxënësve dhe kaloni përmes fletës së 

aktivitetit si klasë. Tashmë keni shpjeguar hartën dhe 

fjalët për t’u përkufizuar gjatë orës mësimore. Prandaj 

tani nxënësit të vendosin vizatimet në renditjen e 

ngjarjeve që ndodhën dhe lejoni të ngjyrosin vizatimet.  

 

Përgjigjet: 4, 2, 3, 5, 1, 6 

Ndërsa nxënësit janë duke ngjyrosur pyesni: 

Për sa kohë e fshehu Moisiun mamaja e tij? 3 muaj 

Ku e vendosi Moisiun për t’a mbajtur të sigurtë? Në një kanistër prej xunkthi të 

lyer me bitum dhe katran – Bitumi dhe katrani janë ngjitës dhe të zinj dhe të 

papërshkueshëm nga uji. Kjo do të ndihmonte që kanistra të pluskonte dhe nuk do të 

lejonte që të fundosej në ujë. 

Ku e vendosi Moisin për t’a mbajtur të sigurtë? Në kallamishte përgjatë lumit në 

mënyrë që të mos lundronte larg. Ajo gjithashtu e vendosi përgjatë bregut dhe pranë 

një vendi ku mendoi se dikush do të ishte në gjendje të vinte dhe t’a gjente. 

Kush qëndroi për t’a vëzhguar Moisiun për të parë se çfarë do të ndodhte? 

Motra e Moisiut – më pas mësojmë se emri i saj është Miriam. 

Kush e gjeti beben? Bija e Faraonit! Princesha. 

Çfarë pyetje i bëri Miriami bijës? A duhet të shkoj të thërras një grua hebraike që 

ta ushqejë këtë fëmijë për ty? 

Kur bija tha po, kë shkoi dhe mori Miriami? Nënën e saj! 

Çfarë i tha bija e Faraonit nënës së Moisiut? Ajo i kërkoi asaj të kujdesej për të 

dhe ajo do t’a paguante që t’a bënte këtë! 

Nëna e Moisiut i besoi Perëndisë dhe e dinte se ajo nuk do të lejonte të vriste 

beben siç kishte urdhëruar Faraoni sepse kjo ishte një gjë e gabuar! Për 

shkak të kësaj, Perëndia u kujdes për Moisiun dhe familjen e tij. 

 

Eksodi 6:20 na tregon emrin e nënës dhe babait të Moisiut – Amrami dhe 

Jokebeda. Dy njerëz plot besim tek Perëndia. 

 

Tani le të shkojmë tek Hebrenjtë 11:23 dhe të lexojmë se çfarë thotë rreth 

prindërve të Moisiut në Dhjatën e Re. 

 

Lexoni Hebrenjtë 11:23 

 

Prindërit e Moisiut nuk u frikësuan nga urdhëri i mbretit – e dinin se duhet t’i 

bindeshin Perëndisë, jo njeriut! 

 

Gjithnjë duhet t’u bindemi atyre që kanë autoritet; Bibla e urdhëron këtë. Por 

Bibla thotë të mos u bindeni autoriteteve nëse është kundër Biblës. Për 

nënën e Moisiut, ajo iu bind Perëndisë dhe jo Faraonit që ishte duke u 

përpjekur të vriste fëmijën e saj – që ishte kundër vullnetit të Perëndisë. 

A ka ndonjë pyetje? Përgjigjuni atyre që mundeni, nëse keni nevojë për ndihmë, 

dërgoni një email tek Sundayschoolbiblelessonsforkids@protonmail.com dhe thuajini 

nxënësit se do t’i përgjigjeni pyetjes së tyre herën tjetër që do të takoheni. 

 

5) Këngë Opsionale                      5 minuta 

 

Zgjidhni nga fleta e këngëve ose mund të këndoni këto këngë të tjera gjithashtu: 

 

Librat e Dhjatës së Vjetër: Mund t’i këndoni sipas melodisë së Këngës ABC. Zanafilla, 

Eksodi, Levitiku, Numrat, Ligji i Përtërirë, Gjyqtarët… 

Dëgjoni këngën: https://www.youtube.com/watch?v=YsKQfdYnTi8  

 

6) Snack Opsional – Moisiu në Kanistër                  5 minuta  

 

Përgatitja 

Mblidhni letrat e kekut të vogël, mishin e prerë në fletë të holla, fetat e djathit dhe ose 

fara të lulekuqes, susamit ose copa të vogla të piperit të zi për sytë. Nxënësit mund t’i 

bëjnë këto gjatë kohës së snack ose mund t’i bëni paraprakisht dhe t’i sillni në klasë. 

Sigurohuni se djathi është aq i vogël sa të futet kollaj në letrën e kekut të vogël. Kini 

një kartopicetë për duart e secilit nxënës gjithashtu.  

 

Snack 

Jepini një snack secilit nxënës.  

Të gjithë keni bërë një punë të shkëlqyeshme këtë mëngjes duke mësuar 

rreth lindjes së Moisiut dhe Izraelitet pas kohës së Jozefit. 

 

Cila ishte pjesa e preferuar e tyre e tregimit nga Bibla sot dhe pse? 

Si mund t’i besojmë Perëndisë ashtu siç bënë mamitë dhe nëna e Moisiut? 

 

Ndonjë pyetje rreth asaj që mësuam sot? Përgjigjuni atyre që mundeni, thuajuni 

se do t’u ktheni përgjigje javën e ardhshme lidhur me ato që nuk mund t’u përgjigjeni 

në çast. Sigurohuni që t’i shkruani ato pyetje në mënyrë që të pyesni dikë tjetër për 

ndihmë me përgjigjet. 

 

Ndërsa nxënësit janë duke ngrënë, mund të rishikoni disa prej pyetjeve. 

 

 

 

mailto:Sundayschoolbiblelessonsforkids@protonmail.com
https://www.youtube.com/watch?v=YsKQfdYnTi8

7) Lutja e Mbylljes       

 

**Përpara lutjes, sigurohuni se aktivitetet/snack janë pastruar.  

 

Pyesni nёse ka ndonjё lutje qё nxёnёsit dёshirojnё tё pёrmendet. Shkruajini pёr t’i 

mbajtur mend. Pastaj kёrkojuni nxёnёsve tё ulin kokёn dhe tё bashkojnё duart pёr t’u 

lutur. Filloni mё poshtё nёse keni nevojё pёr ndihmё dhe pastaj shtoni kёrkesat e tjera 

pёr lutje tё nxёnёsve. 

 

Ju falёnderojmё Perёndi qё na keni dhёnё njё mundёsi pёr tё mёsuar rreth 

Librit tё Eksodit. Na ndihmoni tё mbajmё mend tё jemi si nёna e Moisiut e 

cila ishte plot besim dhe bindje ndaj Jush edhe pse ishte e vёshtirё pёr t’a 

bёrё atё. Na ndihmoni tё jemi si mamitё qё patёn besim tek Ju dhe frikё nga 

Ju sesa nga mbreti. Dhe na ndihmoni tё mbajmё mend se Ju na bekoni kur 

kemi besim tek Ju. Edhe pse Izraelitёve u ndodhёn gjёra tё kёqija dhe disa 

herё na ndodhin edhe neve, le tё mbajmё mend gjithnjё t’ju besojmё Juve 

pёr tё na ndihmuar. 

 

Lutemi pёr ata qё nuk mundёn tё vinin nё adhurim sot pёr shkak tё 

sёmundjes ose dobёsisё, ndihmojini tё pёrmirёsohen nё mёnyrё qё tё mund 

tё kthehen shpejt tek ne. 

 

Ju falёnderojmё pёr familjet tona qё krijuat nga fillimi. Ju falёnderojmё pёr 

Jezusin, Birin Tuaj. Në emër të Jezusit, Amen. 

 

8) Gjëra për të Kujtuar         

 

Falënderoni nxënësit për ardhjen e tyre. 

Inkurajojini t’i tregojnë familjes së tyre atë që mësuan. 

Nxënësit t’i marrin fletët e aktiviteteve me vete. 

Sigurohuni që nxënësit të largohen me një person përgjegjës. 

 

Faleminderit që i shërbeni Krishtit në këtë mënyrë! 


